
VIJESTI

Četvrto izdanje
u 2023.
Želimo dobrodošlicu povodom novih Vijesti Fondacije CURE koje obuhvataju
događaje i novosti iz naše zajednice tokom perioda oktobar - decembar 2023.
Uživajte u čitanju i ostanimo u kontaktu! 

VIJESTI FONDACIJE CURE | IZDANJE 4 | 2023.



CURE - PROJEKTI

Zalaganje za ženska prava
u  Bosni i Hercegovini

fokusom na ulogu nevladinih organizacija kojoj je 
prisustvovalo 37 učesnica. Razgovarale smo o 
aktivnostima i planovima unutar same lokalne 
zajednice šire regije Mostara kao i o potrebi 
zajedničkog djelovanja na prevenciji svih oblika 
nasilja nad ženama i djevojčicama. Ono što 
posebno raduje je da su na radionici učestvovale 
i organizacije koje pružaju direktnu podršku 
ženama koje su preživjele nasilje, a koje do sada 
nisu učestvovale na našim zalagačkim 
događajima. Sretne smo što smo našu zalagačku 
radionicu organizovale u sinergiji sa drugim 
bitnim inicijativama za unaprjeđenje položaja 
žena poput Inicijative građanki za ustavne 
promjene.  

„Feminističke aktivnosti zagovaranja za 
ekonomsko osnaživanje i društvenoekonomske 
mjere podrške za većinu marginaliziranih skupina 
žena“ čine zasebni dio ovog projekta. Cilj 
projekta jeste razvoj adekvatnih strategija i 
donošenje institucionalnih mjera ekonomskog 
osnaživanja marginaliziranih grupa žena s 
posebnim akcentom na žene koje su preživjele 
nasilje u porodici u FBiH.

Fondacija CURE od 2021. godine implementira 
projekat Zagovaranje za ženska prava u Bosni i 
Hercegovini. Sama ideja projekta nastala je iz 
našeg iskustva u radu tokom pandemije COVID-a 
19 i kreiranja sadržaja koji bi omogućio da 
zaštitnice ženskih prava i aktivistice imaju priliku 
da nauče i čuju različita iskustva, ali i da same 
delegiraju teme koje se odnose na položaj žena i 
djevojčica u BiH.  Sva naša digitalna zalaganja su 
održavana uživo (live) i emitovana na našim 
platformama na socijalnim mrežama (Facebook i 
YouTube). Format emitovanja omogućio je 
direktnu interakciju sa publikom putem live 
komentara i postavljanja pitanja na koje su naše 
gošće i gosti mogli direktno da odgovaraju. 
Tokom 2023. godine održano je ukupno šest 
digitalnih zalaganja uz promjenu formata – sa live 
emitovanja ka klasičnom podcastu. Fondacija 
CURE će i u narednom periodu nastaviti kreirati 
digitalni sadržaj za koji se nadamo da će biti 
zanimljiv i inovativan. Stay tunned!

U želji da nastavimo podržavati zalagačke 
procese za eliminaciju svih oblika nasilja nad 
ženama i djevojčicama, u Mostaru smo održale 
zalagačku radionicu o prevenciji rodnog nasilja sa 

sigurno i supervizija našeg tima, povećanje 
vidljivosti našeg rada, ali svakako i pružanje 
podrške kako bi ojačale kapacitete pojedinaca/ki 
i organizacija ženskog pokreta u BiH. 

Radi se o dugogodišnjem projektu kojI pruža 
podršku razvoju kapaciteta članica Fondacija 
CURE, ali i realizaciju programa prevencije stresa 
i sagorijevanja. Jedan od takvih programa je 

Razvoj kapaciteta
Fondacije CURE 

ne osvrću se i ne reaguju na vređanja i gotovo 
nasilničku retoriku svojih partijskih lidera, što 
javnosti daje poruku da tako treba. Nadalje, 
političke partije sa nacionalnim predznakom 
promovišu ženu kao domaćicu i podređenu i 
pričaju o nekim tradicionalnim vrednostima, kao 
da nije dvadeset prvi vek. Mišljenja sam da 
zagovaranje treba da počne odatle!”

Svetlana Cenić, doktorica ekonomskih nauka, 
aktivistkinja i kolumnistkinja

„Zagovaračka platforma jedan je iskorak kojim se 
želi ukazati na važnost ekonomskog osnaživanja 
žena, posebno pripadnica marginalizovanih grupa 
i žrtava rodno zasnovanog nasilja, a u cilju 
preveniranja da budu izložene različitim oblicima 
nasilja. Fokus Platforme je na odgovornostima 
subjekata koji su obavezni da djeluju zbog čega je 
sačinjen Plan za pet kantona. Ukoliko se 
Zagovaračka platforma bude koristila u 
implementaciji obaveza, za očekivati je da rezultat 
ne bi trebao izostati. Stoga, pozivam sve subjekte 
koji su obuhvaćeni Zagovaračkom platformom da 
ovaj dokument koriste kao alatku u svom 
svakodnevnom radu.” 

dr. Jasminka Džumhur 

Komisija za ostvarivanje ravnopravnosti spolova 
Predstavničkog doma Parlamentarne skupštine 
FBiH organizirala je tematsku sjednicu 29. 11. 
2023. godine na temu „Ekonomija njege i brige”. 
Profesorica Melika Husić–Mehmedović sa 
Ekonomskog instituta predstavila je „Polaznu 
studiju o ekonomiji brige i njege u BiH”. Imale 
smo priliku predstaviti rad Fondacije CURE, 
Ženske mreže BiH, te teme poput ekonomije 
brige, feminizacije siromaštva, jednoroditeljskih 
zajednica, alimentacijskog fonda i ekonomskog 
nasilja o kojem se inače ne govori u BiH. Također 
smo adresirale navedene teme zastupnicima/ama 
Parlamenta Federacije Bosne i Hercegovine. 
Nadalje, predstavile smo materijale „Ko ti 
kontroliše novčanik” i „Vodič za ekonomsko 
osnaživanje žena”. U ovoj godini, Fondacija 
CURE finalizirala je „Ekonomski osnažene”, 
zalagačku platformu za pet kantona Federacije 
Bosne i Hercegovine (Unsko-sanski kanton, 
Posavski kanton, Kanton 10, 
Zapadnohercegovački kanton i Srednjobosanski 
kanton). O zalagačkoj platformi iz perspektive 
recenzentica:

„Samo ekonomski nezavisna žena je osnaŽENA i 
slobodna. U poslednje vreme svedoci smo 
tragičnih slučajeva porodičnog nasilja sa smrtnim 
ishodom, a da političke partije nisu preduzele 
ništa, osim kratke pažnje i nekoliko uzdaha. Ono 
što je još pogubnije, žene u političkim partijama 

Ekonomsko osnaživanje

konsultantice MLA programa za Zapadni Balkan, 
kao i predstavnici/ce GFW-a. Ovaj regionalni 
sastanak bio je prilika da se predstavnici/e 
pokreta iz balkanskih zemalja umreže, povežu, da 
im se predstavi program MLA, kao i rezultati 
analize konteksta pokreta za rodnu pravdu na 
Zapadnom Balkanu. Podijeljene su iskustvene 
lekcije o praksi GFW-a kod dodjeljivanja 
grantova, te smo razgovarali o tome kako da 
mjerimo učinke koje ostvarujemo u zajednicama 
u kojima radimo.

U sklopu projekta Movement-Led Approach (MLA 
- Pristup predvođen pokretom) koji je pokrenuo 
Globalni fond za žene (GFW) organizovan je 
sastanak regionalnog pokreta rodne pravde na 
Zapadnom Balkanu u periodu od 16. do 20. 10. 
2023.  u Herceg Novom, Crna Gora. Na sastanku 
su učestvovala/e 44 predstavnika/ce Odbora za 
dodjelu grantova MLA, organizacija koje su dobile 
podršku u sklopu MLA programa iz osam 
balkanskih zemalja (Albanija, Bosna i 
Hercegovina, Hrvatska, Kosovo, Sjeverna 
Makedonija, Crna Gora, Slovenija i Srbija), te 

Pristup predvođen pokretom

Na konferenciji su prisustvovali/e, pored članica 
Ženske mreže BiH, i predstavnici/e organizacija 
koji su u proteklom periodu aktivno radili/e na 
izradi izmjena i dopuna krivičnih zakona u BiH, 
organizovali/e proteste u svojim lokalnim 
zajednicama, ali i predstavnice/i zakonodavne 
vlasti iz Federacije Bosne i Hercegovine. 
Posebno smo ponosne na činjenicu da su 
konferenciji putem video linka prisustvovale 
naše prijateljice iz Ženske mreže Hrvatske koje 
su govorile o iskustvima ženskih organizacija iz 
našeg susjedstva po pitanju femicida. 

Naša web stranica www.zenskamreza.ba i dalje 
prenosi najnovije vijesti koje se tiču kvaliteta 
života žena i djevojčica u Bosni i Hercegovini, te 
predstavlja resurs za sve one koji/e traže 
informaciju više.

Ženska mreža BiH fokus svog djelovanja u 
2023. godini usmjerila je na jačanje kapaciteta 
članica kroz rad na strateškom planiranju i 
transgeneracijskom prenosu znanja. Briga o 
sebi je još jedan aspekt na kojem smo radile, 
posebno u kontekstu prerade aktivističkog 
pregorijevanja i nedostatka motivacije za dalji 
rad na unaprjeđenju ženskih prava u BiH. 
U proteklom periodu smo unutar Ženske 
mreže BiH otvorile mnoga teška pitanja poput 
nedostatka solidarnosti, nedostatka 
zajedničkog djelovanja, ali i smanjivanja 
prostora djelovanja za ženske organizacije 
općenito u našem društvu.

Naša godišnja zalagačka konferencija u 
potpunosti je bila posvećena pitanjima nasilja 
nad ženama i djevojčicama u Bosni i 
Hercegovini, te njegovom najtežem obliku – 
femicidu.

Izgradnja kapaciteta
Ženske mreže BiH

Iskustvena transformacija
mirovnog aktivizma 

podstičemo njihovu kreativnost, podržavamo 
učenje i razvoj, te ih učimo zajedništvu i 
prijateljstvu.

Zajedno sa UŽR Bolja budućnost Grada Tuzla 
održana je radionica i ulična akcija sa mladim 
aktivistima/cama  koji/e ulažu napore u izgradnju 
mira, te se vodio  razgovor o  mirovnom 
aktivizmu, stereotipima, predrasudama i 
diskriminacijama. Ove aktivnosti su zajednički 
provedene sa mladima kako bi doživjeli podršku 
okoline.

U saradnji sa Fondacijom Izvor nade Ilidža 
realizovana je aktivnost „Žive biblioteke”   
posvećena temi „Treba samo nešto željeti“. Mir je 
stanje potpunog blagostanja. Mogućnost uživanja 
ljudskih prava. Razvijanje sebe kao ličnosti, svojih 
afiniteta i ispunjavanje svojih snova. Upravo to 
smo željeli/e približiti studentima/cama kroz prvi 
susret „Žive biblioteke”.

U suradnji sa Udruženjem mladih „TRIK“ Kalesija 
održane su radionice za mlade o tome  kako da  
budu podrška i bolje razumiju jedni druge, kako 
da uče da žive u miru, a imali/e su zajedničku 
akciju sadnje jesenskih ruža u znak sjećanja na 
žrtve femicida.

Fondacija CURE, u saradnji sa Udruženjem 
Centar za intergrativnu inkluziju Roma i Romkinja 
OTAHARIN Bijeljina, Udruženjem žena Romkinja 
Bolja budućnost Grada Tuzla, Udruženjem žena 
Jadar, Fondacijom za unaprjeđenje obrazovanja i 
kulture Izvor nade Ilidža/Sarajevo,  organizovala je 
Mirovni kamp u periodu od 9. do 12. 11. 2023. u 
hotelu Zlača u Busovači.
Na Mirovnom kampu smo se bavili/e temama kao 
što su: stereotipi i mirovni aktivizam kroz igru „Ko 
sam ja?”, komunikacija i komunikacijske vještine, 
dinamika odnosa između mladih, faze procesa 
saradnje, identiteti i odnos prema konfliktu. 
Održana je i radionica o online  aktivizmu i cyber 
prostoru „Siguran/na na internetu”. Na ovim 
radionicama željele smo potaknuti mlade ljude da 
uče, pamte i kritički razmišljaju kako bi se 
prilagodili svim izazovima sa kojima se susreću u 
svakodnevnom životu.

Zajedno sa Otaharinom održale smo radionicu sa 
djecom i mladima  povodom Međunarodnog 
dana mira gdje su djeca imala priliku da 
pogledaju tematski film i gdje su na kreativan 
način napravila plakate o ovoj temi, te  vodila 
interaktivnu diskusiju. Nadalje, obilježena je  
Dječja nedjelja u oktobru u Bijeljini. Ciljevi Dječje 
nedjelje oduvijek su vođeni ljubavlju prema djeci i 
željom da im pružimo sigurno okruženje, 

Bijeljina / Živa biblioteka, Ilidža  / Kalesija, radionica i sadnja ruža

Za život bez nasilja -
Ujedinjeni/e protiv nasilja nad ženama 

te aktivno uključivanje relevantnih aktera iz 
vladinog, nevladinog i akademskog sektora.

Tokom projekta, uspješno je implementirana 
digitalna promocija kroz snimanje i emitiranje tri 
podcasta o odgovoru na nasilje, povezivanju za 
budućnost i dosadašnjim naporima. Ovi podcasti 
predstavljaju prepoznatljivu digitalnu legitimaciju 
Fondacije CURE. https://fondacijacure.org/video/

Takođe, izrađen je dokument (policy paper) 
„Odlučne cure dižu glas”, koji objedinjuje podatke 
o ubijenim ženama, dok je kampanja podizanja 
svijesti uključivala billboard-e i dokumentarni film 
o PitchWise festivalu. Organizirane su ulične 
akcije 11. 11. 2023. u Sarajevu i u još 10 gradova 
u saradnji sa Ženskom mrežom BiH, a izazvale su 
značajnu medijsku pažnju, kao i ulična akcija 
ispred SCC-a u Sarajevu 25. 11. 2023. s 
naglaskom na povećanoj stopi nasilja nad 
ženama, femicidu i neodgovornosti institucija. 
Ukupno, projekt je postigao svoje ciljeve kroz 
organizaciju događanja, edukaciju, medijsku 
prisutnost i davanje konkretnih preporuka za 
djelovanje, potičući ne samo podizanje svijesti, 
već i konkretne korake prema rješavanju 
problema nasilja nad ženama u BiH.

Tokom ovog tromjesečnog projekta provedeno je 
niz aktivnosti čiji cilj je bio da se ukaže na porast 
nasilja nad ženama i femicida u BiH, te stvori 
okvir za buduće djelovanje.  

Projekt je započeo sudjelovanjem žena iz BiH na 
XVIII festivalu ženske umjetnosti i aktivizma 
PitchWise. Festival je privukao značajan interes 
učesnika/ca, posebno građana/ki Sarajeva, 
ističući važnost ovakvih događaja u promovisanju 
umjetnosti, ženskih prava te suprotstavljanja 
nasilju. Nakon festivala, održan je trodnevni 
sastanak „Ujedinjeni/e protiv nasilja” na kojem su 
se okupili/e relevantni sudionici/e kako bi 
predstavili/e svoje inicijative, prijedloge i 
dosadašnji rad sa žrtvama nasilja, a što je 
posebno važno s obzirom na nedavni porast 
nasilja nad ženama i femicida u BiH. Glavna tema 
sastanka ticala se zakonodavnog okvira, te se 
oko 35 predstavnika/ca zakonodavnih tijela, 
institucija, predstavnika/ca civilnog društva i 
međunarodnih institucija, novinarki i profesora s 
fakulteta usaglasilo oko preporuka za buduće 
djelovanje. U preporukama je, između ostalog, 
naglašeno kako je važno osigurati 
transparentnost u radu na prijedlozima i 
inicijativama izmjena zakona, uključujući Krivični 
zakon FBiH i Zakon o zaštiti od nasilja u porodici, 

Ilidža, sastanak Ujedinjeni/e protiv nasilja  

Inicijativa
„Građanke za ustavne
promjene“

Mir sa ženskim licem 

Fondacija CURE jedna je od trinaest ženskih 
aktivističkih organizacija koja je članica Inicijative 
Mir sa ženskim licem koju vode Fondacija „Lara“ 
Bijeljina i Udruženje „HO Horizonti“ Tuzla. 
Fondacija CURE je u okviru ove inicijative 8. 12. 
2023. godine organizovala uličnu akciju povodom 

dana sjećanja na stradanje žena u ratu. 
Obilježavanjem 8. decembra ukazuje se na 
nepravedan odnos društva prema ženama koje su 
žrtve rata, a koje nemaju adekvatno mjesto u 
kolektivnom sjećanju, bez spomenika ili dana 
kada bismo ih se sjećali/e i otrgli/e od zaborava. 

Inicijativa „Građanke za ustavne promjene“ zalaže 
se za Ustav Bosne i Hercegovine koji će osigurati 
veću zaštitu ljudskih prava i sloboda, sa posebnim 
fokusom na rodnu perspektivu. Inicijativu su 
pokrenuli aktivisti/ce i organizacije iz cijele BiH, 
koji/e žele da ohrabre sve građane/ke da koriste 
svoje znanje, energiju i spremnost na uzajamno 
djelovanje te tako doprinose ispunjenju ciljeva 
Inicijative. U prethodnom periodu podržale smo 
proteste „Nijedna više”, nastavile sa 
zagovaračkim aktivnostima te održale sastanak sa 
Rejhanom Dervišević (članicom Komisije za 
ostvarivanje ravnopravnosti spolova 
Predstavničkog doma Parlamenta BiH) i Biljanom 
Petković (poslanica Narodne skupštine RS-a), 
učestvovale u CURE podcastu Digitalno 
zagovaranje – 10 godina Inicijative, a kolumna 
„Imaju li žene svoje mjesto u Ustavu?“ objavljena 
je u Nezavisnim novinama. Organizovale smo i 
online konferenciju „Rodna ravnopravnost u 

Ustavu BiH – Prepreke i mogućnosti“ te zaključke 
dostavile svim zastupnicima/ama PS BiH.

U sinergiji sa projektom Zagovaranje za ženska 
prava u BiH koji provodi Fondacija CURE, u  
Mostaru je organizovana zalagačka radionica o 
ulozi lokalnih nevladinih organizaciji u prevenciji 
nasilja nad ženama. Podršku pri realizaciji ove 
radionice nesebično su dale predstavnice 
Inicijative građana i građanki Mostar, koje su 
članice Inicijative Građanke za ustavne promjene 
kao i Ženske mreže Bosne i Hercegovine. Ova 
radionica označila je kraj aktivnosti u sklopu 16 
dana aktivizma protiv rodno zasnovanog nasilja. 
Također, Inicijativa Građanke za ustavne promjene 
u 2023. godini postala je  bogatija za dvije nove 
organizacije koje su postale punopravne članice: 
Banjalučki centar za ljudska prava i Inicijativa 
građana/ki Mostar. 

 Mir sa ženskim licem 



VIJESTI FONDACIJE CURE | IZDANJE 4 | 2023.

CURE - PROGRAMSKE AKTIVNOSTI

16 dana aktivizma

Početak globalne kampanje 16 dana aktivizma 
protiv rodno zasnovanog nasilja nad ženama 
Fondacija CURE obilježila je uličnom akcijom  pod 
nazivom „Odlučne cure dižu glas protiv ratova, 
femicida i nasilja!“ 25. 11. 2023. na Međunarodni 
dan borbe protiv nasilja nad ženama i 
djevojčicama, sa kojom smo skrenule pažnju na 
žrtve femicida (ubistva žena) i na nasilje nad 
ženama koje se dešava svake sekunde na planeti 
i koje nerijetko završava ubistvom. 

Uličnoj akciji su se pridružile i članice Ženske 
mreže BiH, ali i pojedinke i pojedinci koji/e su 
željeli/e da pošalju poruku da mi, mirovne 
aktivistice, ne prestajemo da stavljamo fokus na 

važnost i hitnost zaustavljanja svih oružanih 
sukoba, kao i svih nasilnih praksi koje  završavaju 
i sa femicidom. Ove godine suočili/e smo se s 
poražavajućim slučajevima femicida, što je 
dodatno ukazalo na hitnost i potrebu 
pronalaženja sistemskog rješenja u zaustavljanju 
rodno zasnovanog nasilja. 

Vrijeme je da konačno svi/e ustanemo protiv 
ratova, femicida i nasilja! Vrijeme je da  svjetski 
lideri stanu u zaštitu života, prava i sloboda ljudi! 
Vrijeme je da Bosna i Hercegovina usvoji mjere 
utemeljene na dokazima kako bi se zaštitile žene i 
djevojčice!



CURE - INICIJATIVE VOLONTERSKOG KLUBA

Stažiranje i volontiranje

Izdvajamo događaj koji dodatno jača našu misiju i 
zajedništvo: Book Club službeno je počeo sa 
radom! Volonteri i volonterke entuzijastično su se 
okupili/e kako bi zajedno istraživali/e svijet 
književnosti i dijelili/e svoja iskustva. Sastanci će 
se održavati jednom mjesečno, pružajući nam 
priliku za duboke rasprave, razmjenu ideja i 
otkrivanje novih autora/ica.

Tokom sastanaka, naši volonteri i volonterke 
razgovaraju o svojim perspektivama na veoma 
kreativan način čineći ovo iskustvo posebnim. 

Osim toga, njihove inovativne ideje već su počele 
oblikovati buduće aktivnosti Fondacije Cure.

S ponosom ističemo njihovu predanost stvaranju 
novih projekata koji će podržati naše ciljeve i 
ostvariti pozitivan uticaj u zajednici.

Fondacija CURE ima oko 20 aktivnih volonterki 
koje doprinose radu i rastu same Fondacije. 
Redovni sastanci i komunikacija putem Viber 
grupe događaju se gotovo svakodnevno i tu smo 
da podržimo sve njihove inicijative i prijedloge.



ERA - Savez za jednaka prava LGBTI osoba na 
Zapadnom Balkanu i u Turskoj je regionalna 
mreža koja se bavi unaprjeđenjem prava LGBTI 
osoba (lezbejki, gejeva, biseksualnih osoba, 
transrodnih osoba i osoba s rodno specifičnim 
identitetima) na području Zapadnog Balkana i 
Turske. Glavni ciljevi organizacije su borba protiv 

diskriminacije, nasilja i kršenja ljudskih prava 
LGBTI osoba, te promoviranje inkluzivnog društva 
u kojem će svi pojedinci i pojedinke imati jednaka 
prava i mogućnosti, bez obzira na njihovu 
seksualnu orijentaciju, rodni identitet ili 
izražavanje.

Članica Fondacije CURE prisustvovala je 
godisnjoj konferenciji koja se održala u Podgorici 
u periodu od 19. do 23. 10. 2023. godine. 
IGLYO - Međunarodna LGBTQI+ organizacija za 
mlade i studente, globalna je mreža i organizacija 
za zagovaranje usmjerena na promociju prava i 
dobrobiti LGBTQI+ (lezbejki, gejeva, biseksualaca, 
transrodnih, queer i interseks) mladih i 
studenata/ica. Misija IGLYO-a je osnažiti LGBTQI+ 
mlade ljude i studentske aktiviste/ice pružajući im 
platformu za saradnju, dijeljenje znanja i 
zagovaranje pozitivnih promjena.

ERA - Savez za jednaka prava LGBTI osoba
na Zapadnom Balkanu i u Turskoj

CURE MREŽE

Fondacija CURE je članica EuroMed feminističke 
inicijative EFI - zagovaračke mreže koja obuhvata 
organizacije za prava žena s dvije obale 
Mediterana i zagovara ravnopravnost spolova i 
prava žena kao neodvojiva od izgradnje 
demokratije i građanstva, politička rješenja za sve 
sukobe i  pravo naroda na samoodređenje. 

Početkom novembra održale smo sastanak 
članica ove inicijative na kojem smo se usaglasile 
oko usvajanja strateškog plana za buduće 
djelovanje. Članica Fondacije CURE trenutno je na 
funkciji predsjednice Odbora mreže.

EuroMed
Feministička inicijativa

IGLYO

CURE -  DIGITALNA PRODUKCIJA

Digitalno zalaganje koje se emituje na našim 
socijalnim profilima polako postaje zaštitni znak 
Fondacije CURE. Bilo da se događaj emituje 
uživo (live) ili u formi podcasta, presretne smo što 
imamo priliku upoznati širu javnost sa sjajnim 
ženama Bosne i Hercegovine koje pomjeraju 
(nevidljive) granice i direktno rade na 

unaprjeđenju života žena i djevojčica u svojim 
lokalnim zajednicama. Stalno poboljšavamo svoje 
interne kapacitete i uvodimo inovacije u digitalnom 
segmentu feminističkog aktivizma. 

Kao doprinos globalnoj kampanji 16 dana 
aktivizma protiv nasilja nad ženama, članice 
Fondacije CURE i volonterke kvreirale su online 
kampanju koja je trajala od 25. 11. do 10. 12. 

2023. Kampanji su se pridružile i naše prijateljice iz 
Međugorja, Tuzle, Skelana, Konjević Polja, Cazina, 
Mostara, Bijeljine i Lukavca.

CURE - ONLINE KAMPANJE
STOP NASILJU – STOP FEMICIDU

CURE - ONLINE KAMPANJE
STOP NASILJU – STOP FEMICIDU



CURE - PROTESTI PROTIV FEMICIDA

11. oktobra 2023. godine u Sarajevu, ali i u 
deset drugih 10 gradova diljem Bosne i 
Hercegovine, organizovani su protesti protiv 
femicida u Bosni i Hercegovini. Na protestima 
javnosti su iznijeti jedinstveni stavovi ženskih 
organizacija sa područja cijele BiH.

Zašto protesti? Zato što je 48% žena u Bosni i 
Hercegovini pretrpjelo seksualno i rodno 
zasnovano nasilje. Zato što se u 84% slučajeva 
nasilje u porodici i intimnim vezama nikada ne 
prijavi. Zato što oko 70% istraga slučajeva 
prijavljenih nadležnim tužilaštvima bude 
obustavljeno. Zato što su radi blage kaznene 
politike mnoge od njih, njihova djeca i najbliži, 
izloženi stalnom i brutalnom nasilju. Pakao koji 
završava premlaćivanjem do smrti – uživo. Zato 
što nam je dosta da gledamo kako broj žrtava 
raste iz mjeseca u mjesec, dok se nasilje nad 
ženama i djevojčicama općenito doživljava ili kao 
privatni problem ili ono za što su „same krive“, jer 

imaju „dug jezik“, jer im je „dekolte previše otvoren“, 
jer se „prave pametne“, jer su „izabrale pogrešnog 
čo'eka“, „ko im je kriv“! One nisu krive! KRIV je, na 
prvom mjestu, u društvo duboko ukorijenjen sistem 
nejednakosti – naširoko njegovana patrijarhalna 
svijest koja žene i sve „druge“ smatra niže vrijednim 
ljudskim bićima, objektima koje se posjeduje, 
subjektima koji se tlače i guraju na najnižu 
društveno-ekonomsku ljestvicu – prve na udaru 
prekomjerne zloupotrebe moći i upotrebe sile. U kući, 
na ulici, na radnom mjestu, u javnom prostoru. Nigdje 
se ne osjećaju sigurno. KRIVE su institucije i politike 
koje to dozvoljavaju. KRIVA je javnost koja im to 
dopušta. Stoga, TRAŽIMO hitnu i djelotvornu reakciju 
odgovornih institucija na svim nivoima u Bosni i 
Hercegovini, te korjenitu promjenu u svim društvenim 
sferama gdje se ovakva uvjerenja, oblici svijesti i 
prakse potiču, zataškavaju ili prećutno odobravaju. 
Svaki naredni slučaj femicida je ODGOVORNOST 
cijelog društva. I zato smo poručile: NITI JEDNA VIŠE!

Futurfem: Budućnost ženskog nogometa u BiH!  

Aktivistice Fondacije CURE pružile su podršku 
organizaciji konferencije koju je održao Sportex 
Agency. Cilj ove konferencije bio je transformirati 
nogometnu kulturu u BiH, osiguravajući da ženski 
nogomet dobije potrebnu pažnju, podršku i 
resurse. Konferencija je poslužila kao izvor 

inspiracije za mlade djevojke koje sanjaju sportski 
uspjeh. Osim toga, naglašena je važnost 
ravnopravnosti spolova u sportu, te društvene 
odgovornosti unutar nogometne zajednice. Na 
jednom od panela govorila je i članica Fondacije 
CURE.  Konferenciji je prisustvovalo oko 40 osoba 
aktivno uključenih u sport u BiH. 

Članice Fondacije CURE održale su radionice o rodno zasnovanom nasilju u školama u sklopu Pokreta 
1325 koji se realizuje u organizaciji Udruženja Zaboravljena djeca rata.

Susret sa Eve Ensler u Nišu 

Članice tima Fondacije CURE su 20. novembra 
2023. godine u galeriji Art55 u Nišu imale priliku 
da prisustvuju razgovoru sa V Ensler (nekada Eve 
Ensler), feminističkom autoricom dramskih djela 
Vaginini monolozi, čitanih i izvođenih u 140 
zemalja u svijetu i pokretači
com globalne kampanje V-day i Jedna milijarda 
ustaje protiv nasilja nad ženama. Rada Borić i 
Tatjana Nikolić moderirale su razgovor o nastanku 
društvenih pokreta, snazi ženskog jedinstva i 
uticaju umjetnosti na promjene.
Na samom početku V je govorila o tome kada i 
zašto je odlučila da promijeni ime, te je govorila o 
nepovezanosti sa svojim tijelom koja je trajala 
cijelog života i kako su joj dva šokantna događaja 
pomogla da se poveže sa realnošću, da fizički 
počne da doživljava sebe kao ljudsko biće.

V je govorila i o nedavno objavljenom romanu 
Izvinjenje (The Apology, 2019).

Posveta ove knjige glasi: Svakoj ženi koja još uvijek 
čeka izvinjenje. I upravo tim riječima, V nas je uvela u 
knjigu koja je neizrecivo snažna i dirljiva, potresna i 
revolucionarna, značajna za cjelokupan društveni 
poredak i svijest, jednako koliko i za svaku ženu i 
svakog muškarca ponaosob. Izvinjenje je, dakle, 
roman u formi pisma. A to pismo zapravo je izvinjenje. 
V u ovome romanu progovara o vlastitom 
traumatskom iskustvu koje je njen život apsolutno 
determiniralo i zapečatilo. Seksualno i psihički 
zlostavljao ju je njen otac još kao petogodišnju 
djevojčicu, pa sve preko tinejdžerskih i mladalačkih 
godina. Budući da je otac odavno mrtav, V je 
izvinjenje morala zamisliti sama. I to u formi 
pisma-izvinjenja koje piše njen otac, u prvom licu, 
obraćajući joj se iz groba, iz limba. 

https://lgbti.ba/izvinjenje-eve-ensler-pismo-svakoj-zeni-koj
a-jos-uvijek-ceka-ispriku/

Konferencija HBS-a u Skoplju
 
U periodu od 4. do 6. 10. 2023. predstavnica Fondacije CURE učestvovala je na konferenciji u organizaciji 
HBS-a u Skoplju na kojoj se govorilo o borbi protiv  anti-gender pokreta. 

CURE - DODATNE AKTIVNOSTI

Događaji kojima smo pružile podršku i učestvovale u procesima

CURE - Ostale aktivnosti podrške i saradnje sa drugim organizacijama 



Članica Fondacije CURE prisustvovala je prvom 
modulu treninga o inkluzivnom nadzoru nad 
sektorom bezbjednosti u organizaciji Centra za 
bezbjednosne studije iz Sarajeva. Trening, koje se 

sastoji o četiri modula, donosi znanja i iskustva o 
demokratskom nadzoru i uključenosti civilnog sektora 
u bezbjednosne politike i programe.

Trening o inkluzivom nadzoru sektora bezbjednosti 

Na poziv ministrice pravde  Albulene Haxhiu, a u 
organizaciji Ureda predsjednika Republike 
Kosova i Ministarstva pravde Republike Kosovo u 
Prištini, članica fondacije CURE sudjelovala je na 

konferenciji i govorila na panelu: „Uloga civilnog 
društva u zagovaranju i kreiranju politika u području 
nasilja nad ženama i nasilja u porodici”.

Regionalna konferencĳa „Ujedinjeni protiv nasilja - Dosta!” 

Podrška našim dragim prijateljicama iz Udruženja 
Srce i duša iz Prokosovića razlog je zašto smo 
prisustvovale njihovom prvom regionalnom 
festivalu ženskog aktivizma, poduzetništva i 
ekologije. Bile smo panelistice, zajedno pjevale, 
učile da kuhamo halvu, te posjetile lokalna 

izletišta. Veoma smo ponosne što smo na neki način 
inspirisale ženske organizacije u malim lokalnim 
zajednicama da pokreću svoje lokalne ženske 
festivale sa ciljem motivisanja žena da se aktivno 
uključe u sve društvene tokove.

FemFest Lukavac - Prvi festival 

Naše drugarice iz Beograda proslavile su 30 
godina plodonosnog rada – i naravno – mi smo 
se pridružile slavlju! Uvezivanje i prekogranična 
saradnja na eliminaciji svih oblika nasilja i 

diskriminacije nad ženama i djevojkama jedino je 
moguće ako zaista sve mi fokus svog djelovanja 
usmjerimo u tom pravcu.

30 godina Autonomnog ženskog centra Beograd 

U Draču, Albanija, održan je sastanak partnerskih 
organizacija Fonda za Zapadni Balkan na kojem 
je prisustvovala i članica tima Fondacije CURE. 
Sastanak je bio izuzetna prilika da se ojačaju 

regionalna partnerstva i dalje radi na jačanju 
kapaciteta civilnog sektora na području Zapadnog 
Balkana.

Fond za Zapadni Balkan (WBF)

CURE - Ostale aktivnosti podrške i saradnje sa drugim organizacijama 



Fondacija CURE je tokom prethodna tri mjeseca učestvovala u preko 20 aktivnosti koje su 
organizovale druge organizacije, a gdje smo imale priliku da se umrežavamo i povezujemo sa 
preko 300 osoba aktivnih na području ženskih prava u BiH i regiji. Učestvovale smo na različitim 
događajima, radionicama, konferencijama, okruglim stolovima i diskusijama od čega izdvajamo: 
učestvovanje i promociju istraživanja o nasilju na Fakutetu političkih nauka, proslavu 
desetogodišnjice Alternativnog centra za devojke Kruševac, proslavu 20 godina rada UŽ Jadar u 
Konjević Polju, promociju predstave i izložbe za otvorenje i zatvaranje kampanje 16 dana 
aktivizma u organizaciji UN Women, prezentaciju Mape prava i usluga za osobe sa invaliditetom i 
osobe treće životne dobi i njihove njegovatelje u Kantonu Sarajevo koju su organizovali UN 
Women i švedska ambasada, javni događaj povodom osamdeset godina od prvog zasjedanja 
Zemaljskog antifašističkog vijeća Bosne i Hercegovine, prezentaciju publikacije „Alternativni 
izvještaj organizacija civilnog društva o provedbi CEDAW konvencije” koji je organizovao 
Helsinški parlament građana Banja Luka,  trening o inkluzivnom nadzoru sektora sigurnosti u 
organizaciji NIHOS-a, sastanak Ženski pristup pravdi na Zapadnom Balkanu u organizaciji COE, 
obilježavanje Svjetskog dana romskog jezika u organizaciji Udruženja žena Romkinja „Bolja 
budućnost“ Tuzla u saradnji sa ženskom romskom mrežom „Uspjeh“, trening „Finansijski 
menadžment” u sklopu obuke USAID-a, okrugli sto Svjetske banke o Strategiji za ravnopravnost 
spolova, konferenciju o sigurnosnim izazovima u FBiH u organizaciji Predstavničkog doma 
Parlamenta FBiH, konferenciju Glas u zagovaranju promjena i borbi protiv dezinformacija u 
medijima, konferenciju povodom prezentacije rezultata istraživanja o rasprostranjenosti 
seksualne iznude u društvu u organizaciji Helsinškog parlamenta građana Banja Luka kao i 
druge aktivnosti.

AKTIVNOSTI KOJIMA SMO PRISUSTVOVALE

Hvala donatorkama i donatorima u 2023.!

Global Fund for Women (GFW); Fondacija TRAG/Fondacija OAK; Sigrid Rausing Trust; Women’s World Day of Prayer (WWDP) - 
German Committee; Western Balkans Fund; Kvinna till Kvinna (KTK)/Helsinki Committee For Human Rights; Heart and Hurt Fund; 

Fondacija Heinrich Böll 

Molimo da nam pišite  na info@fondacijacure.org ako želite da vas dodamo na CURE listu ili ako želite više informacija o našim 
akcijama i inicijativama.

 +387 33 207 561

@fondacijacure @Fondacija_Cure Fondacija CURE

info@fondacijacure.org www.fondacijacure.org fondacijacure

PRATITE NAS I PRIKLJUČITE NAM SE!


